
ՀՀ արտաքին գործերի նախարար

                                                                  պարոն Էդվարդ Նալբանդյանին

Տեղեկանք

«Գերմանիայի Միջազգային համա​գործակցության ընկերության (ԳՄՀԸ/GIZ) տեղական գրասենյակի հիմնման մասին» պայ​մա​նագրի ստորագրման նպատակահարմարության վերաբերյալ

«Գերմանիայի Միջազգային համա​գործակցության ընկերության (ԳՄՀԸ/GIZ) տեղական գրասենյակի հիմնման մասին» պայ​մա​նագրով նախատեսվում է Երևանում հիմնել ԳՄՀԸ տեղական գրասենյակ, որը ստանձնելու է հետևյալ աշխատանքների իրականացումը.

· Տեխնիկական համագործակցության նախագծերի և ծրագրերի աջակցություն կազմակերպչական բոլոր հարցերում,
·  Գերմանիայի Դաշնային Հանրապետության Կառավարության կողմից Տեխնիկական համագործակցության՝ ԳՄՀԸ-ին հանձնարարված նախագծերի և ծրագրերի իրականացման հետ կապված լրացուցիչ մասնագիտական և վարչարարական աշխատանքների ստանձնում,

·  նախագծերի շրջանակից դուրս երկրին և տարածաշրջանին առնչվող 
խնդիրների 
ստանձնում,

· ԳՄՀԸ ներկայացուցչություն,

· անհրաժեշտության դեպքում՝ տարածքի տրամադրում և վարչարարական աջակցություն Գերմանիայի Դաշնային Հանրապետության Կառավարության կողմից Զարգացման համագործակցության նախագծերի և ծրագրերի իրականացման հանձնարարություն ստացած այլ կազմակերպություններին։


Գերմանիայի Դաշնային Հանրապետության Կառավարությունը կրելու է գրասենյակի բոլոր ներդրումային և գործունեության համար անհրաժեշտ ծախսերը, իսկ ԳՄՀԸ գրասենյակին ապրանքների մատակարարումը և ծառայությունների մատուցումը, ինչպես նաև գրասենյակի կողմից ապրանքների ներմուծումը ազատված է հարկերից և տուրքերից:

Միևնույն ժամանակ հայտնում ենք, որ  «Գերմանիայի Միջազգային համա​գործակցության ընկերության (ԳՄՀԸ/GIZ) տեղական գրասենյակի հիմնման մասին» պայ​մա​նագիրը կնքվելու է հայտագրերի փոխանակմամբ:

Ելնելով վերոգրյալից` «Գերմանիայի Միջազգային համա​գործակցության ընկերության (ԳՄՀԸ/GIZ) տեղական գրասենյակի հիմնման մասին» պայ​մա​նագրի ստորագրումը գտնում ենք նպատակահարմար:

